
Gottes des herrn willen ist man schüldig allen anndern gebothen gehorsam
zu leisten. Dagegen aber ist der vnngehorsam wider ein jedes geboth auch
ihn der andern taffel zugleich ein verachtung Gottes zuwieder dem ersten
geboth, als do jemandt vngebürlicher weise sich wieder seine obrigkeit auf-
lehnet, der vorsündiget sich zugleich auch ahn Gott dem herrn selber vnndt5

also fort auch in anndern gebothen.

Was soll einem christen vrsach geben, das er fur vndt fur die zehen geboth
fleissig betrachte?

Alle menschen sollen die zehen geboth ernstlich anschawen vmb dieser not-
wendigen vrsach willen: das wir daraus errinnert werden, das warhafftig ein 1.10

Gott sey vnnd das er weiß, gerecht, keusch, wolthetig, warhafftig sey etc.,
wie er in seinem gesetz gleich sich selbst beschrieben vnndt abgemahlet hat; 2.

das wir lernen, warzu die menschliche natur erstlich geschaffen vnnd was fur
ein schönes bildt aller tugenden nach dem gesetz Gottes in dem menschen,
ehe er gefallen, gewesen sey; das wir stets fur augen haben eine gewisse re- 3.15

gel vndt richtschnur alles vnsers thuns [233r:] vnnd lassenns, darnach wir
vnns befleissigen sollen, vnnser leben anzustellen; das wir vnnsere sündt- 4.

haffte natur erkennen vnnd gleich als in einem spiegel vnsere vnnreinigkeit
vndt vorderbung anschawen vnd beklagen; das wir mit grösserm ernst vnns 5.

nach Christo als dem mittler vmbsehen vnndt vnns zu ihme halten, alls der20

fur vnns das gesetz erfüllet hat; das wir hertzlich bitten, das Gott von tag zu 6.

tag in vnns die verneuerung mehren vnnd vnns seinem gesetz hie vnndt ihn
alle ewigkeit gleichförmig machen wolle.

Von dem christlichen glauben, tsymbolum apostolicumt genandt.
Das ander theil dieses catechismi.25

Was begreifft das symbolum apostolicum oder das christliche apostolische
glauben bekendtnüs in sich?

Es ist im symbolo apostolorum die gantze summa aller artickel christliches
glaubens gefasset, durch welcher bekendtnis vnnd rechten vorstandt die kir-
che Christi von allen anndern heiden vnndt secten vnterschieden wirdt.30

Was heist das wort „symbolum“?

Symbolum heisset ein kennzeichen, dabey man jemandt kennet, wie in ei-
nem feldtlager gebreüchlich ist, das man den kriegsknechten feldtzeichen
vnd losung gibet, dabey man ein vnter-[233v:]schiedt zwischen ihnen vnnd
den feinden haben möge.35

t – t In der Handschrift durch Majuskeln hervorgehoben.




